
F’ kull laqgħa tas- sagrament, aħna jkollna l- privileġġ 
li nwegħdu lil Missierna tas- Smewwiet li aħna 
dejjem sejrin niftakru fis- Salvatur u nżommu 

l- Kmandamenti Tiegħu ħalli jkun jista’ jkollna magħna 
l- Ispirtu Tiegħu (ara Moroni 4:3; 5:2; D&C 20:77, 79). Issir 
għalina ħaġa mill- aktar naturali li dejjem niftakru fih hekk 
kif nieħdu fuqna l- isem Tiegħu. Dan nistgħu nagħmluh b’ 
diversi modi iżda l- aktar meta aħna nservu lil ħaddieħor 
f’ ismu, naqraw il- kliem imqaddsa Tiegħu u nitolbu biex 
insiru nafu Hu x’ irid minna.

Jien esperjenzajt dan meta kont għammidt wieħed 
żagħżugħ. Jien kont naf li bħala missjunarju jien kont ġejt 
imsejjaħ mill- qaddejja ordnati mis- Salvatur biex ngħallem 
l- evanġelju Tiegħu u nixhed dwaru u dwar il- vera Knisja 
Tiegħu. Jiena u sieħbi l- missjunarju konna wegħdna lil 
dan iż- żagħżugħ li huwa kien se jiġi mnaddaf permezz 
tal- qawwa tal- Att tal- Fidwa ta’ Ġesù Kristu hekk kif huwa 
jindem permezz tal- fidi fis- Salvatur u jitgħammed minn 
wieħed mill- qaddejja awtorizzati Tiegħu.

Hekk kif jiena għollejt lil dan iż- żagħżugħ mill- ilma 
tal- fonti tal- magħmudija, minn taħt l- ilsien huwa qalli f’ 
widnejja, “Jiena nadif, jiena nadif.” F’ dak il- mument, jiena 
ftakart fil- magħmudija tal- Salvatur minn Ġwanni l- Battista 
fix- Xmara Ġordan. Aktar minn hekk, jiena ftakart li kont 
qed inwettaq il- ħidma tas- salvazzjoni ta’ Salvatur ħaj imqaj-
jem mill- imwiet—megħjun mil- Ispirtu s- Santu, bl- istess 
mod kif kien megħjun Ġwanni.

Għalija u għal kull wieħed u waħda minna, li niftak-
ru fis- Salvatur hija ferm aktar milli sempliċiment niftakru 
fl- għarfien u fl- esperjenzi li aħna għandna dwaru. Aħna 
kuljum nistgħu nagħmlu ċerta għażliet li fil- preżent jistgħu 
jressquna aktar viċin Tiegħu. 

L- aktar għażla sempliċi taf tkun li naqraw l- iskrittura. 
Billi nagħmlu dan, aħna niksbu dawk is- sentimenti li 
permezz tagħhom inħossuna aktar viċin Tiegħu. Ngħid 
għalija, l- aktar li jiena nħossni viċin Tiegħu hu meta jiena 
naqra mill- Ktieb ta’ Mormon. Fl- ewwel minuti li jien naqra 
mill- kapitli tat- 2 Ktieb ta’ Nefi, f’ moħħi jiena nisma’ l- ilħna 
ta’ Nefi u Leħi jiddiskrivuli lis- Salvatur bħallikieku huma 
kienu jafuh personalment. Inħossni verament viċin Tiegħu.

Intom jaf għandkom xi siltiet oħra fl- iskrittura li jressqu-
kom verament aktar viċin Tiegħu. Iżda taqraw fejn taqraw u 
taqraw meta taqraw il- kelma ta’ Alla, b’ umlità u b’ intenzjoni 
ġenwina biex tiftakru fis- Salvatur, ix- xewqa tagħkom li kul-
jum intom tieħdu fuqkom l- isem Tiegħu f’ ħajjitkom tikber.

Dik ix- xewqa tibdel il- mod kif intom isservu fil- Knisja 
tal- Mulej. Intom titolbu lil Missierna tas- Smewwiet biex 
jgħinkom tkabbru saħansitra dik is- sejħa li għalikom taf 
tidher waħda insinifikanti. L- għajnuna li intom titolbu 
għaliha hi l- abbiltà li tinsew lilkom infuskom u tiffokaw 
aktar dwar dak li jrid is- Salvatur għal dawk li intom ġejtu 
msejħin sabiex isservu.

Jiena ħassejt l- influwenza Tiegħu u ħassejtni aktar viċin 
Tiegħu fis- servizz li jiena nagħmel mat- tfal tagħna meta 

jiena tlabt biex inkun naf kif lilhom jiena stajt ngħinhom 
isibu l- paċi li jista’ jwasslilna biss l- evanġelju. F’ mumen-
ti bħal dawn, aktar milli kien importanti li jiena nkun 
ġenitur ta’ suċċess, kien importanti ferm aktar is- suċċess 
u l- benesseri ta’ wliedi.

Ix- xewqa li aħna nagħtu lil dawk li nservu l- istess ħaġa 
li kieku s- Salvatur innifsu jagħtihom twassalna biex aħna 
nitolbu bil- ħerqa lil Missierna tas- Smewwiet, sewwasew f’ 
isem Ġesù Kristu. Meta aħna nitolbu b’ dan il- mod—f’ isem 
is- Salvatur, b’ fidi fih—il- Missier jisma’ t- talb tagħna. Huwa jib-
għat l- Ispirtu s- Santu biex jiggwidana, ifarraġna u jinkuraġġi-
na. Billi l- Ispirtu dejjem jagħti xhieda tas- Salvatur (ara 3 Nephi 
11:32, 36; 28:11; Ether 12:41), il- kapaċità tagħna li nħobbu lill- 
Mulej b’ qalbna kollha, b’ moħħna kollu u bil- qawwa tagħna 
kollha tikber (ara Mark 12:30; Luqa 10:27; D&C 59:5).

Il- barkiet li aħna niksbu għaliex ta’ kuljum u f’ dan 
il- mument aħna dejjem niftakru fih nibdew niksbuhom bil- 
mod iżda b’ mod sikur hekk kif aħna nservuh, niffesteġġjaw 
permezz tal- kelma Tiegħu u nitolbu b’ fidi f’ismu. U għax nif-
takru fih b’ dan il- mod iwassal biex aħna nsiru verament dix-
xipli tal- Mulej Ġesù Kristu fis- saltna Tiegħu f’ din id- dinja—u 
aktar tard flimkien ma’ Missieru fid- dinja glorjuża li jmiss.

TAGĦLIM MINN DAN IL- MESSAĠĠ

Il- President Eyring jgħallimna sabiex dejjem niftakru 
fis- Salvatur billi ta’ kuljum nagħmlu għażliet tajba li jres-
squna aktar viċin Tiegħu. Intom tafu tkunu tridu taqraw 
flimkien ma’ dawk li tgħallmu t- talb tas- sagrament, li 
jiddeskrivi l- patt li aħna dejjem niftakru fih (ara Moroni 
4:3; 5:2; D&C 20:77, 79). Ikkunsidraw li tistiednu dan lil 
dawk li tgħallmu biex jiktbu lista ta’ affarijiet li huma 
jistgħu jagħmlu kuljum biex jiftakru fis- Salvatur. Tafu 
tikkunsidraw ukoll li tistednuhom biex jitolbu lil Missier-
na tas- Smewwiet għas- suċċess u l- benesseri ta’ xulxin. 
Ikkunsidraw li intom stess titolbu għalihom bl- istess mod.

ŻGĦAŻAGĦ
Ftakru fil- Mulej Kuljum

Ħbieb, ħwejjeġ li hemm bżonn inwettqu, xogħol 
tad- dar, televiżjoni—ħafna huma l- affarijiet li 

jeħtieġu l- attenzjoni tagħna. Iżda kull ġimgħa, aħna 
nwegħdu lil Missierna tas- Smewwiet “li aħna dejjem 
se niftakru f’Ibnu, Ġesù Kristu” (D&C 20:79).

Il- President Eyring jgħid li aħna “kuljum nistgħu 
nagħmlu ċerta għażliet” li jgħinuna niftakru fis- 
Salvatur. Ikkunsidraw li l- għan tagħkom għal dan 
ix- xahar ikun li kuljum intom tiftakru aktar fis- 
Salvatur. Tistgħu tniżżlu fil- kalendarju ħaġa waħda 
li lesti tagħmlu kuljum biex tibnu r- relazzjoni tagħ-
kom Miegħu. Il- President Eyring isemmi ħwejjeġ 
bħall- qari tal- iskrittura, li nitolbu bil- fidi u li naqdu 
s- Salvatur u lil ħaddieħor. Nistgħu wkoll niktbu 
fid- djarju tagħna, nattendu l- laqgħat tal- Knisja, 
nisimgħu l- konferenza ġenerali, immorru t- tempju, 
inkantaw l- innijiet—il- lista ma taqta’ xejn! Hekk kif 
aħna niftakru kuljum fis- Salvatur, il- President Eyring 
iwiegħed li “l- barkiet . . . nibdew niksbuhom ftit ftit 
u b’ mod sikur . . . iwassalna biex aħna nsiru dixxipli 
vera tal- Mulej Ġesù Kristu.”

TFAL
Ħafna Mħabba

Meta aħna naqraw l- iskrittura jew nitolbu, aħna 
nkunu nistgħu nħossu kemm Missierna tas- 

Smewwiet u Ġesù verament iħobbuna . Pinġu numru ta’ 
qlub żgħar ġewwa qalb kbira. Agħtu l- kulur lil waħda 
mill- qlub kull darba li titolbu jew taqraw l- iskrittura. 
X’ tistgħu tagħmlu aktar biex tħossukom viċin ta’ Mis-
sierna tas- Smewwiet u Ġesù?

“Ir- realtà hi li familji perfetti ma 
jeżistux . . . ,” qal il- President 

Dieter F. Uchtdorf, it- Tieni Kunsil-
lier fl- Ewwel Presidenza. “Huma 
x’inhuma l- problemi li qed tħab-
bat wiċċha magħhom il- familja 
tagħkom, huma x’inhuma dawk 
l- affarijiet li jeħtieġ tagħmlu biex 
issolvuhom, il- bidu u t- tmiem tas- 
soluzzjoni hija l- karità, l- imħabba 
pura ta’ Kristu.” 1

Dwar dawk li mhux qed jippar-
teċipaw għal kollox fl- evanġelju, 
Linda K. Burton, li kienet President 
Ġenerali tas- Soċjetà tal- Għajnuna, 
qalet: “Missierna tas- Smewwiet 
iħobb lil uliedu kollha. . . . Jinsabu 
fejn jinsabu—fit- triq il- ġusta jew 
le—Huwa jridhom lura d- dar.” 2

“Qabdu kemm qabdu triq ħażina 
wliedkom, . . . meta intom titkel-
lmu magħhom, qatt tagħmlu dan b’ 
rabja, tagħmlux dan b’ mod aħrax, 
fi spirtu ta’ xi ħadd li qed jikkundan-
nahom,” għallem il- President Joseph 
F. Smith (1838–1918). “Kellmuhom 
bil- ħlewwa.” 3

Nuru Mħabbitna Lejn  
Dawk li Qabdu Triq Żbaljata

Il- Presbiteru Brent H. Nielson 
tas- Sebgħin enfasizza l- istruzzjoni 
tas- Salvatur lil dawk li għandhom 
10 biċċiet tal- fidda u jitilfu waħda 
minnhom: “Fittxuha sakemm issi-
buha. Meta dik il- biċċa mitlufa tkun 
bintkom jew ikun binkom, jew inkel-
la ħukom jew oħtkom, . . . wara li 
nkunu għamilna dak kollu li nistgħu 
nagħmlu, għandna xorta nibqgħu 
nħobbu lil dik il- persuna b’ qalbna 
kollha. . . .

“Jalla intom u jiena nirċievu r- 
rivelazzjoni li nkunu nafu liema hu 
l- aħjar mod kif għandna navviċinaw 
lil dawk li jinsabu mitlufin u, meta 
jkun neċessarju, ikollna l- paċenzja 
u l- imħabba li għandhom Missierna 
tas- Smewwiet u Ibnu, Ġesù Kristu, 
hekk kif aħna nħobbu u nistennew 
lill- iben il- ħali.” 4

Il- President Henry B. Eyring, l- 
Ewwel Kunsillier fl- Ewwel Presiden-
za, qal: “Jiena tlabt bil- fidi sabiex xi 
nies li jiena nħobb ifittxu u jħossu f’ 
ħajjithom il- qawwa tal- Att tal- Fidwa. 
Jiena tlabt bil- fidi sabiex anġli umani 

jmorru jagħtuhom l- għajnuna 
tagħhom, u hekk ġara.

“Alla għandu l- mezzi kif isalva 
lil kull wieħed u waħda minn 
uliedu.” 5

Skrittura u Informazzjoni 
Addizzjonali
Mattew 18:12; Alma 31:35; 
3 Nephi 13:32; D&C 121:41–42
reliefsociety .lds .org

Bl- għajnuna tat- talb studjaw dan il- materjal u fittxu li tiksbu l- ispirazzjoni biex tkunu 
tafu x’ għandkom taqsmu ma’ ħutkom. Li jifhmu l- għan tas- Soċjetà tal- Għajnuna kif 
jista’ jħejji lill- ulied nisa ta’ Alla għall- barkiet tal- ħajja eterna?

Ikkunsidraw Dan
Aħna kif nistgħu nkomplu nuru 
l- karità ma’ dawk li ma jridux 
jgħixu l- prinċipji tal- evanġelju?

Fidi, Familja, Għajnuna


